Қазақстан халқы Ассамблеясының «Тұңғыш Президент жолымен»халық экспедициясы» жобасының бастау алуы 
2020 жылғы 7 ақпан                          

Алматы облысының Қарасай ауданы Шамалған ауылында Қазақстан халқы Ассамблеясының «Тұңғыш Президент жолымен» халық экспедициясы» жобасының салтанатты бастау алуы шарасы өтті.

«Тұңғыш Президент жолымен» халық экспедициясы» Қазақстан халқы Ассамблеясының 25 жылдығына арналған басты жобалардың бірі, ол Елбасының тәуелсіз Қазақстанды қалыптастыру мен дамытуға қосқан зор үлесін қоғам санасына бекітуге бағытталған.

«Үшқоңыр» спорт кешенінде болған жиынға Қазақстан халқы Ассамблеясы Төрағасының орынбасары Ж. Түймебаев, Алматы облысының әкімі А.Баталов, Қазақстан Республикасы Парламенті Мәжілісі Төрағасының орынбасары В.Божко, Қазақстан халқы Ассамблеясының Мәжілістегі депутаттық тобының жетекшісі С.Абдрахманов, Қазақстан Республикасы Парламентінің депутаттары, Қазақстан Республикасының Тұңғыш Президенті – Елбасының құрдастары мен қатарластары, қоғам қайраткерлері, зиялы қауым өкілдері, Қазақстан халқы Ассамблеясының мүшелері, этномәдени бірлестіктердің жетекшілері, жоғары оқу орындарының ректорлары, жастар және т.б. қатысты.

Іс-шара барысында Қазақстан Республикасының Тұңғыш Президенті – Елбасына арналған «АТАМЕКЕН» тарихи-мәдени орталығына, «АНАҒА ҚҰРМЕТ» мұражайына, «БАТЫР БАБАЛАР» мемориалды кешеніне (Қарасай ауданы, с.Қырғауылды) бару ұйымдастырылып, «Бірлік пен келісім сабақтары» өтті. 
Халық экспедициясы үш бағыт бойынша жүзеге асырылады.  Бүгін бірінші бағыт Елбасының туған жерінде – Алматы облысы Қаскелең ауданы Шамалған ауылынан басталса, халықтық экспедицияның екінші бағыты еліміздің әрбір өңірінде өтіп, Елбасы Нұрсұлтан Назарбаевтың өмір жолындағы маңыздылығы жоғары кезеңдер мен жол тармақтарын қамтиды. Халық экспедициясы жолға шығатын үшінші бағыт халықаралық маршрут болмақ. Елбасы тағдырында маңызды рөл атқарған адамдармен кездесіп, [image: image3.jpg]


сұхбаттасып, экспедиция кезеңінде күнделік жүргізіліп отырады. Экспедиция қорытындысы Тұңғыш Президенттің туған күні қарсаңында ұйымдастырылатын халықаралық конференцияда жарияланады және белсенді қатысушылардың Қазақстан халқы Ассамблеясының «Халық бірлігін нығайтуға қосқан үлесі үшін» сыйлығымен марапатталатын болады. 

Қазақстан халқы Ассамблеясының баспасөз қызметінің ақпараты бойынша, жобаның бастау алуы Тұңғыш Президент – Елбасы, Қазақстан халқы Ассамблеясының Төрағасы Н.Ә. Назарбаевтың қоғамдық келісім мен жалпыұлттық бірліктің қазақстандық үлгісін дамыту және нығайту бойынша ақпараттық-насихаттық қоғамдық-саяси, ғылыми-ағартушылық, мәдени-бұқаралық іс-шаралар циклін ашады.

Жұртшылық осы бастамаларға ізгі ниеті мен ынтымақты қолдауын білдірді.  

